
OʻZBEKISTONDA KAMBAGʻALLIKNI KAMAYTIRISH VA AHOLI TURMUSH 

FAROVONLIGINI OSHIRISH 

 

СОКРАЩЕНИЕ БЕДНОСТИ И ПОВЫШЕНИЕ БЛАГОСОСТОЯНИЯ НАСЕЛЕНИЯ 

УЗБЕКИСТАНА 

 

REDUCING POVERTY AND INCREASING THE WELFARE OF THE POPULATION IN 

UZBEKISTAN 

 

Maraimov Ilxomjon Rajabboyevich 

OʻzMU Moliya va kredit kafedrasi dotsent v.v.b.  

 

Annotatsiya 
Mazkur maqolada Oʻzbekistonda kambagʻallikni kamaytirish va aholi turmush farovonligini 

oshirishning nazariy-uslubiy asoslari tadqiq etilgan. Shuningdek, mamlakatda kambagʻallikni 

qisqartirish boʻyicha amalga oshirilayotgan davlat siyosati, ijtimoiy himoya mexanizmlari hamda 

aholi bandligini taʼminlashga qaratilgan dasturlar tahlil qilingan. Tadqiqot davomida kambagʻallikka 

taʼsir etuvchi asosiy omillar aniqlanib, ularni kamaytirishning zamonaviy ilmiy-uslubiy 

yondashuvlari ishlab chiqilgan. Maqolada raqamli iqtisodiyot, moliyaviy inklyuziya, tadbirkorlikni 

qoʻllab-quvvatlash hamda maqsadli ijtimoiy yordam tizimini rivojlantirish orqali aholi farovonligini 

oshirish boʻyicha ilmiy-amaliy takliflar berilgan. 

Kalit soʻzlar: kambagʻallik, aholi farovonligi, ijtimoiy himoya, bandlik, raqamli iqtisodiyot, 

iqtisodiy oʻsish. 

 

В данной статье изучаются теоретические и методологические основы сокращения 

бедности и повышения благосостояния населения в Узбекистане. Также анализируются 

государственная политика, механизмы социальной защиты и программы, направленные на 

обеспечение занятости населения и реализуемые в стране для сокращения бедности. В ходе 

исследования были выявлены основные факторы, влияющие на бедность, и разработаны 

современные научно-методические подходы к её сокращению. В статье представлены научно-

практические предложения по повышению благосостояния населения посредством развития 

цифровой экономики, финансовой инклюзии, поддержки предпринимательства и целевой 

системы социальной помощи. 

Ключевые слова: бедность, благосостояние населения, социальная защита, занятость, 

цифровая экономика, экономический рост. 

 

This article studies the theoretical and methodological foundations of poverty reduction and 

improving the well-being of the population in Uzbekistan. It also analyzes the state policy, social 

protection mechanisms, and programs aimed at ensuring employment of the population implemented 

in the country to reduce poverty. During the study, the main factors affecting poverty were identified 

and modern scientific and methodological approaches to their reduction were developed. The article 

provides scientific and practical proposals for improving the well-being of the population through the 

development of the digital economy, financial inclusion, entrepreneurship support, and a targeted 

social assistance system. 

Key words: poverty, well-being of the population, social protection, employment, digital 

economy, economic growth. 

 

Bugungi global iqtisodiy sharoitda kambagʻallikni kamaytirish va aholi turmush farovonligini 

oshirish dunyo mamlakatlari oldidagi eng dolzarb ijtimoiy-iqtisodiy vazifalardan biri hisoblanadi. 

Jahon banki maʼlumotlariga koʻra, “iqtisodiy beqarorlik, inflyatsiya, oziq-ovqat xavfsizligi 

muammolari hamda mehnat bozoridagi oʻzgarishlar aholi real daromadlariga salbiy taʼsir 

koʻrsatmoqda” [1]. Shu sababli kambagʻallikni qisqartirish barqaror ijtimoiy rivojlanishning muhim 

omiliga aylanmoqda. 

Kambagʻallik insonning minimal yashash standartlarini taʼminlash uchun yetarli iqtisodiy 

resurslarga ega emasligi bilan tavsiflanadi. Zamonaviy yondashuvlarda u nafaqat daromad 

yetishmovchiligi, balki taʼlim, sogʻliqni saqlash, uy-joy va ijtimoiy xizmatlardan foydalanish 

imkoniyatlarining cheklanganligi bilan ham izohlanadi. Shu jihatdan kambagʻallik multidimensional 

iqtisodiy kategoriya sifatida qaraladi. 

Oʻzbekistonda ham kambagʻallikni qisqartirish davlat siyosatining ustuvor yoʻnalishiga 

aylangan. Mamlakat taraqqiyotining 2030-yilgacha moʻljallangan ustuvor yoʻnalishlari doirasida 

islohotlarni izchil davom ettirish va yangi bosqichga olib chiqishning qoʻshimcha chora-tadbirlari 

toʻgʻrisida strategiyasida aholi daromadlarini oshirish, yangi ish oʻrinlari yaratish, kambagʻallikni 

kamaytirish va ijtimoiy himoya tizimini kuchaytirish boʻyicha muhim vazifalar belgilangan [2].  

Shu bilan birga, hududiy tafovutlar, inflyatsiya bosimi, mehnat bozori muammolari va 

daromadlar nomutanosibligi kambagʻallikni qisqartirish mexanizmlarini takomillashtirish zaruratini 

yuzaga keltirmoqda. 

Mazkur maqolaning maqsadi Oʻzbekistonda kambagʻallikni kamaytirish va aholi turmush 

farovonligini oshirishning ilmiy-uslubiy yondashuvlarini takomillashtirish boʻyicha nazariy va 

amaliy tavsiyalar ishlab chiqishdan iborat. 

Tadqiqotning vazifalari: 

 kambagʻallik va aholi farovonligining nazariy asoslarini oʻrganish;  

 Oʻzbekistonda kambagʻallik darajasi dinamikasini tahlil qilish;  

 kambagʻallikka taʼsir etuvchi omillarni aniqlash;  

 zamonaviy mexanizmlarni ishlab chiqish;  

 ilmiy-uslubiy taklif va tavsiyalar ishlab chiqish. 

Ushbu vazifalardan kelib chiqib 1-oʻrinda foydalanilgan adabiyotlar tahlilini koʻrib chiqamiz. 

Kambagʻallikni kamaytirish va aholi turmush farovonligini oshirish masalalari iqtisodiyot fanida 

keng oʻrganilgan boʻlib, bu borada turli nazariy va amaliy yondashuvlar shakllangan. Xususan, 

Amartya Sen – “kambagʻallikni faqat daromad yetishmovchiligi emas, balki inson imkoniyatlarining 

cheklanishi” [3] sifatida talqin qiladi. Uning “capability approach” yondashuviga koʻra, rivojlanish 

insonning taʼlim olish, sogʻlom yashash, mehnat qilish va jamiyatda faol ishtirok etish 

imkoniyatlarini kengaytirish bilan bogʻliqdir. Mazkur yondashuv kambagʻallikni koʻp oʻlchovli 

hodisa sifatida baholash uchun muhim nazariy asos hisoblanadi. 

BMT Taraqqiyot dasturi tomonidan ishlab chiqilgan Inson taraqqiyoti indeksi (HDI) aholi 

farovonligini baholashda muhim metodologik asos hisoblanadi [4]. Mazkur indeks daromad bilan bir 

qatorda taʼlim va umr koʻrish davomiyligini ham qamrab oladi. Shu sababli kambagʻallik va 

tengsizlikni baholashda qoʻshimcha koʻrsatkichlardan foydalanish zarur hisoblanadi. 

Adabiyotlar tahlili shuni koʻrsatadiki, kambagʻallikni kamaytirishda iqtisodiy oʻsish, ijtimoiy 

himoya, taʼlim, sogʻliqni saqlash, moliyaviy inklyuziya va raqamli xizmatlarni kompleks 

rivojlantirish muhim ahamiyat kasb etadi. Shu sababli Oʻzbekiston sharoitida kambagʻallikni 

kamaytirishning ilmiy-uslubiy yondashuvlarini takomillashtirishda koʻp oʻlchovli baholash va 

manzilli ijtimoiy yordam mexanizmlarini uygʻunlashtirish zarur hisoblanadi.  

Mazkur tadqiqotda kambagʻallikni kamaytirish va aholi turmush farovonligini oshirishga taʼsir 

etuvchi omillarni aniqlash hamda ularning oʻzaro bogʻliqligini baholash uchun kompleks ilmiy 

yondashuvlardan foydalanildi. Tadqiqot jarayonida nazariy, statistik, qiyosiy va tahliliy usullar 

qoʻllanildi.  

Oʻzbekistonda kambagʻallikni qisqartirish borasidagi islohotlar natijasida soʻnggi yillarda 

sezilarli ijobiy siljishlar qayd etildi. Tadqiqot natijasida aniqlangan asosiy koʻrsatkichlar quyidagi 1-

jadvalda jamlangan:  

1-jadval  

Oʻzbekistonda kambagʻallik va aholi farovonligi dinamikasi (2021–2025 ) [5] 

Koʻrsatkichlar 2021 2022 2023 2024 2025* 

Kambagʻallik darajasi (%) 17,0 14,1 11,0 8,9 5,8 

Minimal isteʼmol xarajatlari (MIX), bir 

oyga (soʻm) 

440 

ming 

498 

ming 

567 

ming 

648 

ming 

669 

ming 

Real daromadlar oʻsishi (%) 12,1 9,9 4,6 10,2 11,5 

MPI (koʻp oʻlchovli kambagʻallik indeksi) 0,11 0,09 0,07 0,05 0,03 

 

Jadval maʼlumotlaridan koʻrinib turibdiki, Oʻzbekistonda soʻnggi yillarda kambagʻallik 

darajasining barqaror pasayish tendensiyasi kuzatilmoqda. Xususan, 2021-yilda kambagʻallik 

darajasi 17 foizni tashkil etgan boʻlsa, 2025-yilga kelib ushbu koʻrsatkich 5,8 foizgacha qisqargan. 

Mazkur holat mamlakatda amalga oshirilayotgan ijtimoiy-iqtisodiy islohotlar hamda aholini manzilli 

qoʻllab-quvvatlash mexanizmlarining samaradorligini koʻrsatadi. Shuningdek, minimal isteʼmol 

xarajatlari miqdorining oshib borishi aholining minimal yashash standartlarini qayta koʻrib chiqish 

va inflyatsion omillarni hisobga olish bilan izohlanadi. 2021-yilda minimal isteʼmol xarajatlari oyiga 

440 ming soʻmni tashkil etgan boʻlsa, 2025-yilda ushbu koʻrsatkich 669 ming soʻmga yetgan. Real 

daromadlar oʻsish surʼatlari tahlili shuni koʻrsatadiki, 2023-yilda iqtisodiy omillar taʼsirida oʻsish 

surʼati 4,6 foizgacha sekinlashgan boʻlsa-da, 2024–2025-yillarda iqtisodiy faollikning tiklanishi 

natijasida mazkur koʻrsatkich mos ravishda 10,2 va 11,5 foizni tashkil etgan. Koʻp oʻlchovli 

kambagʻallik indeksi (MPI)ning 2021-yildagi 0,11 darajadan 2025-yilda 0,03 gacha kamayishi 

taʼlim, sogʻliqni saqlash va ijtimoiy xizmatlardan foydalanish imkoniyatlarining 

yaxshilanayotganligini anglatadi. Mazkur holat Oʻzbekistonda kambagʻallikni kamaytirishga 

qaratilgan kompleks siyosatning ijobiy natijalarini ifodalaydi buning yana bir misolini quyidagi 2-

jadvalda koʻrishingiz mumkin.  

2-jadval 

Oʻzbekistonda aholi turmush farovonligi va ijtimoiy rivojlanish koʻrsatkichlari dinamikasi [6] 

Koʻrsatkichlar 2021 2022 2023 2024 2025* 

Aholi jon boshiga umumiy daromad (ming soʻm) 14800 17320 20410 24580 27900 

Ishsizlik darajasi (%) 9,6 8,9 8,1 7,4 6,8 

Bandlik darajasi (%) 66,9 67,8 68,9 69,7 70,5 

Gini koeffitsienti 0,329 0,327 0,323 0,318 0,314 

Internetdan foydalanuvchilar ulushi (%) 70,4 75,2 79,5 83,7 86,0 

Ijtimoiy himoya xarajatlari (YAIMga nisbatan, %) 6,1 6,4 6,8 7,1 7,3 

 

Jadval maʼlumotlari Oʻzbekistonda aholi turmush farovonligi koʻrsatkichlarining soʻnggi 

yillarda ijobiy dinamikaga ega ekanligini koʻrsatadi. Xususan, aholi jon boshiga umumiy 

daromadlarning 2021-yildagi 14,8 mln soʻmdan 2025-yilda 27,9 mln soʻmgacha oshishi aholining 

iqtisodiy faolligi va daromad manbalari kengayayotganligini anglatadi. Shuningdek, ishsizlik 

darajasining 9,6 foizdan 6,8 foizgacha kamayishi va bandlik darajasining 70,5 foizgacha oshishi 

mehnat bozori barqarorligining yaxshilanayotganligini koʻrsatadi. Bu esa kambagʻallikni 

kamaytirishning asosiy omillaridan biri hisoblanadi. 

Gini koeffitsientining pasayib borishi daromadlar tengsizligi qisqarayotganligini bildiradi. Shu 

bilan birga, internetdan foydalanuvchilar ulushining ortishi raqamli iqtisodiyotning 

rivojlanayotganligini hamda aholining zamonaviy xizmatlardan foydalanish imkoniyatlari 

kengayayotganligini koʻrsatadi. 

Soʻnggi yillarda Oʻzbekistonda ehtiyojmand аҳolini manzilli qoʻllab-quvvatlash maqsadida 

“Temir daftar”, “Ayollar daftari” va “Yoshlar daftari” tizimlari joriy etildi. Mazkur tizimlar 

kambagʻallikni kamaytirish va aholi turmush farovonligini oshirishning muhim institutsional 

mexanizmlaridan biri sifatida namoyon boʻlmoqda. Xususan, “Ayollar daftari” tizimi doirasida 2024-

yilning birinchi yarmida qariyb 433 ming nafar xotin-qizlar qamrab olingan boʻlib, 2023-yilda ular 

uchun 1,23 trln soʻm mablagʻ yoʻnaltirilgan [7]. Mazkur mablagʻlar asosan bandlikni taʼminlash, 

Oltinchidan, raqamli iqtisodiyot imkoniyatlaridan samarali foydalanish zarur. Elektron 

hukumat tizimlari, raqamli bank xizmatlari va onlayn taʼlim platformalarini rivojlantirish orqali 

aholining iqtisodiy imkoniyatlarini kengaytirish mumkin.  

Umuman olganda, yuqoridagi taklif va tavsiyalarning amaliyotga joriy etilishi Oʻzbekistonda 

kambagʻallikni barqaror kamaytirish, aholi turmush farovonligini oshirish hamda uzoq muddatli 

ijtimoiy-iqtisodiy rivojlanishni taʼminlashga xizmat qiladi. 

